
Leäk-a viõkkvääʹld  
ǩiõrddi?

Koumm ääʹšš,  
koid tuʹst lij šiõǥǥ tieʹtted

barnahus.fi

3.	 Vuäitak vuäǯǯad vieʹǩǩ
Jiijjad vuuʹd tåimmjin, koid kaaunak Lapha neʹttseeidain åårrai  
håidd- da kääzzkõskuällsin:

Vuâlla 18-ekksai håidd da psykososiaalʼlaž tuäʹrjj viõkkväʹlddeppõõllâm 
vuõʹjjin

Väʹlddkååddlaž tåimmjin:

•	 Reäkkõsǩiõrddikååccmõš leʹbe RIKU taʹrjjad tueʹrj da takai jieʹllem 
vuäppõõzzid pukid reäkkõõzz ǩiõrddjid, sij âʹlddoummmuid da 
reäkkõsaaʹššin tuõđšteeʹjid: riku.fi

•	 Nuorten Exit taʹrjjad tuäʹrjjvueiʹnnlõõttmõõžžid, kooi 
ääiʹjvaʹrrjummuž addrõõzzâst nuortenexit.fi/nuorille

•	 Väʹlddkååddlaž kriisteʹlfon (lääʹddǩiõllsaid teʹl. 09 2525 0111, 
ruõccǩiõllsaid teʹl. 09 225 0112)

•	 Sekasin-chat: sekasin.fi

•	 MLL päärnai da nuõri teʹlfon da chat (lääʹddǩiõllsaid teʹl. 116 111, 
ruõccǩiõllsaid teʹl. 0800 96116, nuortennetti.fi)

•	 Uvjj - Uvjâ - Uvja taʹrjjad sääʹmkulttuur meâldla vueʹllǥaž kõddâz 
saǥstõõllâmtueʹrj sääʹmǩiõlin da lääʹddǩiõʹlle. (Teʹlfonkääzzkõs 
arggpeeiʹvi čiâss 8-16 teʹl. 040 663 8882. Õhttvuõđ vuäǯǯ še 
DigiLapha pääiʹǩ.)

•	 Poikien Puhelin (Paaʹrni Teʹlfon) da chat teʹl. 0800 94884, 
vaestoliitto.fi/poikien-puhelin

•	 Nuõriliiŋk Walk in terapia: nuortenlinkki.fi/mista-apua/
walkinterapia

•	 Raiʹskkjemkriiskõõskõs Tukinainen taʹrjjad vieʹǩǩ 
seksuaalviõkkvääʹld ǩiõrddjen jouddam oummuid, 16-ekksast 
ooudårra, sooǥǥbeäʹlest ǩiõččkani: tukinainen.fi

MUUʹŠT! Vuäitak vuäǯǯad vieʹǩǩ åårrmõʹšše leʹbe aaʹšši 
ǩiõttʼtõõlmõʹšše, håʹt-i šõddmõõžžâst leʹčči mõõnnâm juʹn kuʹǩes 
äiʹǧǧ. Tuʹst ij taarbâž tieʹtted, mâiʹd tärkka taarbšak. Ämmat-tuâjjlaž 
smeâtt tuin, måkam veäʹǩǩ vieʹǩǩteʹči tuu pueʹrmõsân.



1.	 Vuäitak ǩiččlõddâd da tobddâd 
määŋgnallšeeʹm tobddjid
Puk täk liâ noʹrmaal reaktio pann-noʹrmal vuâkka. Vuäitt še leeʹd, što 
jiõk reagâstt čuuʹt viõkksânji leʹbe što reaktio puäʹtte mââibeäʹlnn – 
tät še lij noʹrmal. 

•	 Jiõk haaʹleʹči juʹrdded neeuʹres šõddmõõžž leʹbe mainsted tõʹst, 
kuuitâǥ moošt tõʹst čaaŋŋle miõʹlle samai jieʹllʼjen.

•	 Leäk põõlčõs da leäk suõrggnõddi leʹbe leäk piâkkõõttâm tõʹst,  
što mii-ne ǩeähnas šâdd âʹpet.

•	 Leäk viizzâl da pâiʹlaktiivlaž, kuäʹss-ne âʹpet levvjam da jiõk viižž ni 
mâiʹd tuejjeed.

•	 Toobdak, što leäk aivv õhttu, leäk vuâlasvueiʹvi leʹbe tuʹst liâ 
ǩiõldlaž jurddi jijstad.

•	 Toobdak straamm leʹbe vieʹrrvuõđ neeuʹres šõddmõʹšše õhttneeʹl.

•	 Tuʹst lij vaiggâd vueiʹnned paaiʹǩid, vuõʹjjid leʹbe tobddmõõžžid, 
kook mušttʼte tuu neeuʹres šõddmõõžžâst.

•	 Vardd reagâstt aaʹššid viõkksânji (ouddm. čââʹđ bõŋkkâd, čåujja 
leʹbe vuäivva kuâskk).

•	 Toobdak, što leäk suttâm leʹbe kõõđõõttâm da reeid šâʹdde možât 
ääiʹjbu hiâlpben puärrsin da taaurõõžživuiʹm.

•	 Tuʹst liâ škooulâst vaiggâdvuõđ čiŋlmõõvvâd, muʹštted leʹbe 
mättjed aaʹššid.

•	 Ääiʹjab miõllsaž ääʹšš da staarjõõzz jiâ puuʹt teänab räämm.

•	 Nooʹǩǩummuš leʹbe nâkkrest põõššmõš lij samai vaiggâd, vuäitak 
vueiʹnned hueʹnes nâkkrid.

•	 Porrmõš ij njââʹdd.

•	 Riskk vuäivvõõttâmaunnsi âânnmõʹšše leʹbe jeeʹres jiijjâs 
päʹrtteemnallšem tåimmjummša vuäitt lâssned.  

MUUʹŠT! Jiõk leäkku šõddmen jõllân, håʹt-i tuʹst vuäitt kuäʹss-ne 
tåbddjed nuʹtt. Šuurmõs vueʹzzin liâ kook-ne täin oudldõõzzin 
vuõssmõs neäʹttli poodd neeuʹres šõddmõõžž mâŋŋa. Ääiʹj mieʹldd 
tõk täujja hiâlpte.

2. Neeuʹres šõddmõõžžâst lij 
vueiʹtlvaž seʹlvvned
Nääiʹt vieʹǩǩtak jiijjad tuõibbâd

•	 Jeäʹl kuõđđu õhttu. Ooʒʒõõđ tuʹnne vääžnai oummui årra, håʹt-i 
tuʹst možât tåbddjeʹči hiâlpben åårrad õhttu.

•	 Vääʹld vuâstta âʹlddoummui huõl âânnmõõžž.

•	 Määʹcc škoouʹle da staarjõõzzid tâʹlles, ǥu tõt lij tuʹnne vueiʹtlvaž.

•	 Ǩiččâl mõõnnâd vueʹđđed da kåccjed seämma poodd ǥu ouddâl 
neeuʹres šõddmõõžž.

•	 Muuʹšt poorrâd. Taarbšeen raauk ǩeän-ne mušttʼted tuu.

•	 	Åuggõõl da tueʹjjed aaʹššid, koin leäk ääiʹjab tuʹǩǩääm.

•	 Vaʹrre ääiʹj aaʹššid, kooi mieʹldd jäđsmak da luännʼjak.

•	 Jõs vuâmmšak jurddjad jijstad, jeeʹres oummuin leʹbe maaiʹlmest 
mõttjam šõddmõõžž vaaiktõõzzâst, maainâst jurddjin ǩeäzz-ne 
ååsklaž leʹbe toobdâs rääʹves ooumže.

MUUʹŠT! Šuurmõs mieʹrr oummuin tuâibb lâsmmam šõddmõõžžin 
puârast. Ǩeäid-ne riʹjttai âʹlddoummui tuäʹrjj, jeärraz kaiʹbbje še 
ämmat-tuâjjla vieʹǩǩ. Tuʹst lij vuõiggâdvuõtt vuäǯǯad tueʹrj da 
šõddâd kuullâmnalla. Jõs õudldõõzz vaiggâʹtte aarǥ veâl 4 neäʹttel 
neeuʹres šõddmõõžž mâŋŋa, maainâst ämmat-tuâjjlain. 


